Khutbah Jumaat 4 Mac 2022M /1 Syaaban 1443H: “Ibrah Mikraj segar Sepanjang Hayat ”

JUMAAT

IBRAH MIKRAJ SEGAR
SEPANJANG HAYAT

7N
(&)

Unit Khutbah

Bahagian Pengurusan Masjid
Jabatan Agama Islam Selangor

Jabatan Agama Islam Selangor




Khutbah Jumaat 4 Mac 2022M /1 Syaaban 1443H: “Ibrah Mikraj segar Sepanjang Hayat ”
' Jabatan Agama Islam Selangor

“IBRAH MIKRAJ SEGAR SEPANJANG HAYAT”.1

Muslimin yang dirahmati Allah sekalian,

Marilah kita bersama-sama meningkatkan ketakwaan kita kepada Allah
SWT, dengan mematuhi segala suruhan-Nya dan meninggalkan segala larangan-

Nya. Semoga kita diberikan kejayaan di dunia dan di akhirat.

Marilah sama-sama kita hayati khutbah pada hari ini yang bertajuk “/IBRAH
MIKRAJ SEGAR SEPANJANG HAYAT.”

Hadirin sekalian,

Dalam perjalanan Israk dan Mikraj ini, Nabi SAW singgah di lima tempat
mendirikan solat. Yathrib dan Madyan, Tur al-Sina , Baitul Lahm dan Baitulmaqdis.
Singgah di lima tempat sebagai gambaran awal lima waktu solat. Baginda
mengimamkan para nabi menunjukkan baginda adalah Sayyidul Anbiya’

(penghulu para nabi).

Dalam perjalanan luar biasa ini, baginda melihat peristiwa berupa balasan
kepada amal baik dan balasan kepada amal buruk, yang menyentuh persoalan
iman kepada perkara ghaib, berkaitan ibadah solat, harta, amanah dan
tanggungjawab, berkaitan anggota manusia khususnya mulut dan berkaitan

dengan wanita.

Baginda dijemput untuk menerima perintah solat. Asalnya dari 50 waktu

sehari semalam. Atas nasihat Nabi Musa, Nabi berulang kali minta dikurangkan

sehingga menjadi 5 waktu, kemudian Allah berfirman “itulah kefarduan 5 waktu

tetapi pahalanya tetap 50 waktu”.

Muslimin yang dirahmati Allah,

Allah tahu kita tidak akan mampu melakukan 50 waktu itu. Allah letakkan lima
puluh awalnya, supaya kita bersyukur diatas rahmat tuhan ini, tetapi kebanyakan
manusia tidak menghargainya dan tidak bersyukur. Layak benarlah kepala mereka
dihentam dengan batu seperti yang dilihat oleh Rasulullah SAW. Dihentak kepala

mereka, sesungguhnya mereka menjerit kesakitan yang amat dahsyatnya.

Di akhirat bukan tempat mati sepertimana firman Allah SWT dalam surah al-
A’la ayat 13:

“Selain dari itu, ia tidak mati di dalamnya dan tidak pula hidup senang.”

Orang yang tidak solat, hidupnya didunia tidak mendapat barakah, tidak
pernah bahagia dan tenang walaupun dia memiliki rumah besar, kereta besar dan
jawatan besar. Di Akhirat nanti mereka akan diseksa. Orang yang meninggalkan

solat bererti berani melawan Allah, sama seperti orang kafir.

Hadis daripada Jabir bin Abdullah Radiallahu’anhu bahawa Rasulullah SAW

bersabda:

VE Y S TR B (A gt o
Bl E15 ,as015 b2l G55 J2501
“Yang membezakan antara seorang hamba (yang mukmin) dengan seorang

yang kafir, iaitu meninggalkan solat”.

(Riwayat Muslim).

Muslimin yang dirahmati Allah,

Realitinya ramai orang Islam yang tidak solat, ini antara sebab Allah SWT
murka dan menurunkan balanya. Solat itu syarat sahnya iman. Sekiranya tidak

solat, maka amalan-amalan lain akan tergantung dan tidak diterima.

13

Hadirin Jumaat yang dirahmati,

Dalam Israk Mikraj juga, Nabi SAW melalui situasi mereka yang memakan
daging yang busuk dan meninggalkan daging yang elok. Lalu Jibril menerangkan
inilah golongan yang bergelumang dengan zina walaupun telah ada isteri atau

suami yang halal.

Berzina adalah perbuatan yang keji dan jijik. Nafsu yang terkawal yang tidak
melakukan zina, merupakan kemuliaan dan kehormatan umat islam itu sendiri.
Dalam islam orang yang belum berkahwin, jika berzina dikenakan seratus kali
sebatan dan orang yang sudah berkahwin, berzina dikenakan hukum rejam
sampai mati. Begitulah besarnya dosa berzina.

15

Apabila berzina dihukumkan haram, maka perkara yang membawa kepada
zina juga adalah haram. Agar unsur yang memungkinkan berlakunya zina dapat
terhalang dengan segera, kaedah Usul Figh berbunyi MLZL\ £339 é\’fﬁ\ 2
digunapakai iaitu menutup jalan-jalan yang membawa kepada ziné dan tidak

melakukan apa-apa cara yang membawa kepada berlakunya zina

. Inilah yang dimaksudkan firman Allah SWT dalam surah al-Isra’ ayat 32:

17

“Dan janganlah kamu menghampiri zina, sesungguhnya zina itu adalah satu

perbuatan yang keji dan satu jalan yang jahat (yang membawa kerosakan).

Muslimin sekalian,

Hari ini wanita menayangkan badannya melalui Facebook, Instagram, tiktok
dan lain-lain. Yang sangat mendukacitakan, suami atau ibubapa pula tidak

melarang malah sesetengahnya berasa bangga tanpa rasa bersalah.

Penzina lelaki dan perempuan akan diazab di Akhirat. Takutlah kepada api
neraka dengan menjauhi maksiat. Didik dan awasilah anak-anak perempuan dan

isteri-isteri kita dari menjadi penyebab zina dan menghampiri zina.

Dalam satu riwayat ketika mana Nabi SAW balik dari Mikraj dalam keadaan

sugul di hadapan Fatimah sambil menceritakan ada sepuluh bentuk siksaan

kepada wanita yang baginda lihat dalam neraka. Antaranya adalah kerana
mendedahkan aurat, derhaka kepada suami, tidak mahu mandi wajib dan tidak

mahu menunaikan solat.

Hadirin jumaat yang dirahmati Allah,

Nabi SAW juga melihat golongan berkuku tembaga dan mencakar muka dan
dada mereka, melihat lembu keluar dari lubang yang kecil kemudian cuba masuk
tetapi tidak boleh.

Inilah antara bentuk seksaan terhadap manusia yang tidak menjaga lidah,
cakap tanpa berfikir dahulu, cakap besar, cakap tidak serupa bikin, mengumpat,

bawa mulut dan menabur fitnah.

Nabi SAW diperlihatkan wanita yang berbentuk anjing dan berkepala seperti
kepala babi dan badannya seperti badan keldai. Gambaran seksa kepada ahli

fithah, orang yang suka melagakan orang dan suka berdusta.

Hadirin jumaat yang dirahmati Allah,

Nabi juga diperlihatkan golongan yang bercawat memakan duri-duri kayu,
golongan yang berenang di dalam kolam darah sambil memakan batu dan

dimakannya dengan paksa. Inilah seksaan kepada mereka yang memakan harta

manusia secara haram. Termasuklah tidak membayar zakat, menyamun, mencuri

dan makan harta orang lain.

Ada pula suara perempuan cantik yang memanggil dan menggoda Nabi, Inilah
ujian dunia. Ramai yang terpengaruh dengan dunia kerana hiasan dunia. Tidak
peduli halal haram termasuk memberi dan mengambil rasuah yang seakan perkara

biasa hari ini.

Akibat rasuah, negara dirugikan, kewibawaan hukum dilumpuhkan,dan
masyarakat diperbodohkan. Rasuah menjadikan benar jadi salah, dan yang salah
jadi benar. Gara-gara rasuah manusia menjadi mewah dan zalim. Kuasa dibeli

26
dengan wang dan si miskin terus miskin.

Hadirin sidang Jumaat yang dirahmati Allah,

Pengajaran daripada khutbah kali ini sebagai pedoman hidup kita adalah:
1. Pengajaran Israk dan Mikraj sesuatu yang hendaklah menjadi
peringatan dan ketakutan kita sepanjang kehidupan manusia di dunia.
2. Umat Islam hendaklah sentiasa taat kepada Allah SWT, bersyukur, reda
dan sentiasa bertaubat. 21
3. Kita hendaklah sentiasa berhati-hati dan waspada dengan dunia yang
melibatkan harta, wanita dan kedudukan kerana ini adalah punca

terjerumusnya manusia ke neraka Allah SWT.

‘Dan janganlah kamu makan (atau mengambil) harta (orang-orang lain) di
antara kamu dengan jalan yang salah, dan jangan pula kamu menghulurkan harta
kamu (memberi rasuah) kepada hakim-hakim kerana hendak memakan (atau | 2g
mengambil) sebahagian dari harta manusia dengan (berbuat) dosa, padahal kamu
mengetahui (salahnya).”

(al-Bagarah : 188).

Marilah sama-sama kita bertakwa kepada Allah SWT dengan melakukan
ketaatan kepada-Nya dan menjauhkan diri daripada perbuatan keji dan maksiat. 4

Ya Allah, kurniakanlah petunjuk kepada kami untuk mendirikan solat fardu

lima waktu secara berjemaah, menunaikan zakat melalui Lembaga Zakat Selangor,

mewakaf harta melalui Perbadanan Wakaf Selangor dan menginfakkan harta pada 16
Tabung Infak Jariah Umat Islam Selangor (TIJARI) dan kepada anak-anak yatim
melalui Yayasan Islam Darul Ehsan (YIDE).

